
AITAPOET: Aiboisit na ko Uganda na emamei aise itunga kotupitete araus ekilokit araibonat aberu.

ALOSIKINET: Arucokin aswamisioit na imorikikina kane ejaasi imeeban kede itunga ice da koipone kalo arucokina, 
ainakin apirianut, atukonokin iboro nu itwasama, aingic akiro nu ikamunitos ikisila kede aitogogongorit aigiruno na 
ikisila nu ikamunitos ikiliok ariakus kede angor ko Uganda. 

Aisialamikinet

UWONET nges cut isialamikit ipiriotin nu opotu ibwaikisi agogong kanu aitolomun eitabo lo kosodi isialamikit erionget lo Coalition 
on Violence Against Women Kenya (COVAW), kosodi erionget lo enyaritai Solidarity for African Women’s Rights (SOAWR), nu 
ageunete aitolomun akiro nu itapatanitai nu ikamunitos eprotokol.

Akos aiyalama na abeit ngesi elosi ne ejaai erionget lo UNFPA lo ejaai Uganda lo abu koinak aigangat kanu aitolumun eitabo lo 
itapatanitai kotoma apugan na koUganda kede epuroguram lo enyaritai UNFPA’s 7th Country Programme.

NUEGEETE

Uganda Women’s Network (UWONET) ngesi erai erionget lo ingarakinit kede aisinyikokit akodakit iriongeta nu mam eraasi 
nu apugan ido oyangaritos akiro nu angor nu akwap wok aimoriarit itunga nu iswamaite Uganda. Araut emeeba lo UWONET 
ngesi imoriarit iriongeta nu angor nu akwap wok kede itunga kosodi erai erionget lo mam erai lo apugan lo iwadikauna kede 
esecretariat Ko’ Kampala-Uganda.

Epurotokol lo ejaai toma okisila lu Afrika nu ikamunitos Apedorosio nu Etunganan kede Itunga kanu Apedorosio nu Angor kotoma 
Afrika, ojena ejok kwape Maputo Protokol, lo agearo aitwasam toma olap lo 11, 2005, nges ititingikit apedorosio nuipu ne ejaasi 
angor aimoriarit apedor ajaut toma akiro nu apolitiks, etunganane kede ariakus kede ikiliok kotoma akiro nu apolitiks, ayait 
akiro nu ikamunitos angaleu kec kotoma aur, kede aitanang akepio na angor. Kwape inerar ekiror, itolomunitai kotoma orionget 
lo Afrikan Union kwape epurotokol lo Okisila lu Afrika (African Charter) anu ikamunitos Apedorosio nu Etunganan Kede Itunga. 

Maputo Protokol ngesi itogongongorit aswamisinei nu epolok noi kotoma aidar inonosio nu Afrika, itorunite toma abwoetait 
na arian, ainapakina, ailajara, angosibib, adolit, aimorikikina kede apugan na eseunitos itunga ikulepek kede aitijenaar aswam 
na epol na angor kotoma apol.

Erai epurotokol lo ibore yen epol noi no erai ake alosikinet aigang aijenuno na apedorosio nu itunga nu ikamunitos angor 
kotoma Afrika koipone kano aitogogong ariakus kotoma okiliok kede angor. Iyitakinit airiamuna, atiakatiaka kede aiswamanara 
na apedorosio kere nu itunga nu itebeikinitai angor nu itojokaritai akwap kere, nuda ecumunitai kotoma akiro nu ikamunitos 
apedorosio nu itunga nu akwap kere, noi noi ikisila nu enyaritai Universal Declaration of Human Rights (UHDR) lo eyait 

apedorosio nu itunga, International Covenant on Civil and Political Rights (ICCPR) lo eyait apedorosio nu itunga kede epolitiks 
, International Covenant on Economic, Social and Cultural Rights (ICIESCR) lo eyait apedorosio nu akerianut, etunganane kede 
einono, Convention on the Elimination of All Forms of Discrimination Against Women (CEDAW) lo eyait nu iponesio kere nu 
egitaritere angor kede Epurotokol ke no mam ibuikinitai, Afrikan Charter on the Rights and Welfare of the Child( ikisila nu 
ikamunitos apedorosio kede aijar na iduwe) kede icie ikisila kede aitutuketa nu ari ana kede nu akwap kere.

Eipone lo itapatanitai lo ikisila lu ejaasi toma okisila lu Afrika nu ikamunitos apedorosio nu etunganan kede itunga kanu apedorosio 
nu angor kotoma Afrika ngesi einakinit aurianut akiro nu ejaasi opurotokol kede erai ne ipedori jo aireikin katipet kanu akiro 
anu ikamunitos apedorosio nu angor. Itodunit bobo eitabo lo arucokina na epurotokol kede ikisila ice nu akwap kere, nu ari ana 
kede nu akwap wok da kanu ikamunitos apedorosio nu angor kede itebeikinitai aitijenar kede aiturian akiro nu ejaasi opurotokol 
itwasamaete angajep na itapatanitai kosodi ojok aisiom. 

KANU INYO ETOLOMUNERE MAPUTO PUROTOKOL

Kotupitete aitijenaret ebe atapit duc apedorosio nu angor amamus apodokinit kotoma akiro nu ikamunitos apedorosio nu itunga, 
ibore yen ari ana, aibunget na ikisila (Protocol) lo apedorosio nu angor ngesi itolomunitai kotoma Okisila nu Afrika (African 
Charter) nu Apedorosio nu Etungaanan kede Apedorosio nu Itunga (Ikisila) nu etolomunio okaru lo 1981.

Ikisila lu ejaasi toma okisila lu Afrika (The African Charter) nu ikamunitos apedorosio nu etunganan kede itunga ngesi itebeikinitai 
aigirun kanu atiokisio nu Afrika, inonosinei kede ejautene. Mam ngesi ikeunit ngin kotoma apedorosio nu akwap kere nu itojokaritai 
bon, konye inera ngesi kede agogong nu apedorosio kere kede aswamisinei. Araida mam ikisila nu Afrika (African Charter) 
ibuikinitos akwapisinei nu ejaasi toma alemar agitarit angor kede awanyun ebe ejaai ayuwarit apedorosio nu itunga nu ikamunitos 
angor nu akwap kere nu itogongongoritai (Kowany esual lo 2, 3 kede 18), mam itebeikinit nu abeit ebe inonosio nuipu eraasi 
nu etapit abilibil apedorosio nu angin duc kede ailajara na angor. Kotoma awanyun nu ajakanareta anu kotoma okisila (Charter), 
obu do oraun ibore yen epol aitacaun aibunget na ikisila (a Protokol) lo ebuni aijulakin aitemetemeo na apedorosio nu itunga alu 
Afrika kanu aitodun ejautene lo etoroto angor kotoma ari na Afrika. Opotu nu iswamaunos kanu akiro anu ejaasi toma Osula lo 
66 lo ejaai toma Okisila (the Charter) lo ecamakinit aitolomunio na aibungeta nu ikisila (protokols) araibonat acamanareta, arai 
ekotokin, kanu aigangakin akiro nu ejaasi okisila (the Charter).

Kotoma okaru lo 1995, obu airiamunun na akapanakin na atuputupa ogeun nada arai alosikinet ke aitacaun aibunget na ikisila 
(the protokol) lo ikamunit apedorosio nu angor, na emoriarit esemina lo ajaai Lome kede iyatakini airiamunun na akapanakin 
ngesi kobu ojaun kiding okaru 1998 toni 1999 kotoma Banjul, Dakar kede Kigali kede atupanakineta.

Kotoma olap lo 11, okaru lo 2001, atukokin nasodit na iministan kede airiamun na ipiriotin ngesi ajaikina toma Addis Ababa neda 
koponere kolemunere aibunget na ikisila na ageunere aiwadik kanu aitemetem. Ariamun na eyareikini na ipiriotin kede iministan 
nges ajaikina olap lo 3, okaru lo 2003 ne da oponi itorere aibunget na ikisila (epurotokol) lo toma opeget kede acamanar na 
ationo noi.

Opotu lu epolokinitos apuganasia nu akwapin nu Afrika kiriamunos Maputo olap lo 7 okaru lo 2003 toma apak na iriamunonotor 
kesi ngon ikaru kosodete aseun awomisioit na epol na acamun aibunget na ikisila (epurotokol) nu ejaasi toma okisila lu Afrika 
nu ikamunitos apedorosio nu etunganan kede itunga kanu apedorosio nu angor kotoma Afrika.

Egearit epurotokol lo aswam aparasia 25 olap lo 11 okaru lo 2005 akaulo na akwapin nu edolete 15 kotoma 53 nu eraasi 
ameeban nu Afrikan Union acamun aidok akanin. Obu Uganda oraun emeeba lo epurotokol toma aparasia 22, olap lo 7 okaru 
lo 2010 kosodi aswam agogong arokun ikisila nu ejaasi toma opurotokol.

Itunga nu akwap kere ngesi itojokaritos akirot na ekilokit ariakus kede aberu ageun ne etolomunere erionget lo United Nations 
kotoma okaru lo 1945. Ejaai toma okisila nu United Nations. Aitutuket na apedorosio nu itunga na enyaritai, The UN’s Universal 
Declaration of Human Rights na etolomunio okaru lo 1948 nges da ejaai bobo ekisil lo ebala ebe mam atiakit itunga “olomunite 
kotoma araut ekilokit araibonat aberu”. Aitutuketa aarei nu ikamunitos apedorosio nu etunganan nu etolumunio okaru lo 1966, 
na obu isimik akiro nu aise itunga aise, ngesi obu itarau ariakus na ekilokit kede aberu ekisil lo ebeit akwapin nu icikitos akan 
atupit. Ekisil lo ajaut kede ailajara, ariakus kotoma angosibib kede apedorosio kangin itunganan ngesi eutai abongokin bobo 
kotoma Maputo Protokol. 

MAPUTO PROTOKOL, IKISILA NU AKWAP KERE, NU ARI KANA , KEDE NU AKWAP WOK

Ekisil lo inera nu ikamunitos Alemar adis akiro kere nu eroikitere angor no enyaritai “The Convention on the Elimination of all 
Forms of Discrimination against Women (CEDAW), ngesi eyangarit apak na epol noi kotoma ayangaun apedorosio nu angor 
aitebeikin toma apedorosio nu etunganan nu epodokinitai. Iticaunit ekisil lo apolou na ikiliok ariakus kede angor, eipone lo 
epedorere aitodolikin ngun kede iswamai jo ngun, eyauni abwoetait mere ne ejaasi ainapeta nu ikisila nu angor nu akwap kere 
bon, konye eyauni ainapeta da kanu aswamisio nu akwapin awanyun ebe elelakinitos itunga apedorosio ngun.

Ekisil lo enyaritai “The UN Security Council Resolution 1820” lo etolomunio olap lo 6, okaru lo 2008 ngesi itogogongit ekisil 
lo ejaai opurotokol toma osula lo 11 no ikamunit ayuwario na angor kotoma ongungeta nu itwasamaere ijiisio. Iriebokit ekisil 
lo amumu kotoma aelo na enyanyara kotoma angor kede apesur kotoma apak na ejaar engunget. Ejenio amumu kotoma aelo 
kwape ibore yen ikamanara kede ainapakina kede ayuwara na akwap kere. Aisiol kede amumu ace da na elomuni kotoma aelo 
ngesi ejenas kwape abilibilio na ikisila kotoma ojie, abilibilio na ikisila nu ikamunitos etunganan araibonat aswamisinei nu arokok 
nu eyaratar atekerin. Icorakit ekisil lo imeeban nu akwapin anu imorikikina ojenara kwape “UN Member States” aitodolikin nu 
ebeit kesi aswam aitepesen ngun nu ebilibilete ikisila kwa angun kosodi bobo ecamakit kesi apedori na aridakin akwapin ngun 
nu ejaai amumu na elomuni kotoma aelo toma apak na ejatatar ingungeta nu itwasamaere ijisio.

Ikisila lu ejaasi toma okisila lu Afrika nu ikamunitos apedorosio nu etunganan kede itunga lu enyaritai “The African Charter 
on Human and People’s Rights” ngesi ejaai aicorakinet na mam ecamakinit akiro nu agitarit luce itunga kotoma Osula lo 2 
kosodi Esula lo 18 nges icorakinit akwapisinei nu icikitos akanin alemar agitarit angor na edis epone kere kosodi awanyun ebe 
eyuwaritai apedorosio nu angor kwape ibwaikinitere toma aitutuketa kede okisila nu akwap kere. Aicoreta nu ngesi iyatakinitai 
aitogogong kotoma osula lo 1 kede lo 2 lo ejaai toma Maputo Protokol lo einakinit kotoma aileleba apolou na agitarit angor 
kede alemario na akiro nu agitarit angor.

Eitabo lo ikisila lu akwap naka koUganda lo etolomuno okaru lo 1995 (The 1995 Constitution of the Republic of Uganda) ngesi 
itetemit aicoretait na ikiliok ariakus kede angor kotoma osula lo 21(3). Aise itunga aise ngesi erai akepolou ebe imoriarit aijanakin 

na etiakitai olomunite owai lo araut ekilokit arai aberu, kede epol ariit ediope epuwai bon. Itegearitos ikisila nuko Uganda akiro 
nu ikiliok ariakus kede angor kede mam agitarit nuce itunga kosodi imoriarit ikisila nu isimikitos agitigitio na itunga kede itoronit 
edis einono lo ebilibilei apedorosio nu etunganan. Etolumu apugan nako Uganda ikisila kanu aitojokar ejautene lo angor, konye 
abwaikin akiro nu toma aswamisio ngesi etukurosi acie kotoma aiboisio nu mam epodokinitos. Agitarit angor ngesi erai ibore 
yen eroko etapit noi kosodi ejautene lo angor nu ko Uganda ngesi iyatakina aroniar kanu inonosio nu eroko idulokina kwap noi, 
iponesio nu etioko kede ikar nu ingungeta anu itwasamaere ijisio kotoma aiboisio acie.

Ekisil lo ko Uganda lo inera nu ikamunitos ainakin ngin itunganan arereng na erian lo enyaritai “Uganda’s Equal Opportunities 
Act, 2007” nges ebwaiki ikisila nu ejaasi opurotokol kede icie da nu akwap kere kede nu ari kana. Itetemit ekisil lo apolou na 
aise itunga aise kede alalau aimorikikin edis ekisil, aicoretait, aswamisio, atiaket, nu ebeit aswam, ejautene, alemario araibonat 
aminakit na itebeikinitai araibonat mam itebeikinatai, ojaasi kede apedor na alemar araibonat aitolitol arerengusio nu eriakasi 
araibonat mam apodokinit icie kotoma otunga nu atutubet araibonat nu etakanutos kotoma amamus aijanakinio na itunga na mam 
erian kotoma aswam araibonat na alelakinit apedorosio kede ailajara itorunite araut ekilokit arai aberu kede bobo acie akiro da.

Esula lo 5 lo ejaai toma opurotokol ngesi adaun aiyatakin toma okisil lo isimikit akepio na angor lo enyaritai “Uganda’s Female 
Genital Mutilation (FGM) Act, 2009 lo einakinit ikisila lu itoronitos akiro nu akepio na angor, aitepesen nu abilibilak ikisila kede 
ayuwario na anu ejarete.

Ejaai bobo akiro nu itolosio nu aijulujul ikisila na itebeikinitai ayuwarit apedorosio nu angor itoritete okisila nuipu nu ebeit 
aitemetem kwape nat ekisil lo Edukone kede lo Angerokin. Araida ebongokit Maputo Protokol ikisila nuipu nu akwap kere kede 
nu ari kana nu ikamunitos apedorosio nu angor, einakinit ikisila nu eyuwaritos angor kede apesur kotoma Afrika ibwaikinitos 
akiro nu ikamunitos eitunganane kede inonosio.

Inyobo Eprotokol?

Etiakak epurotokol toma atutubena nuta auni:

Aputo na 2: Atutubet na Eprotokol

Atutubet nasodit: Imoriarit abwoetait na itemitemitere Eprotokol, kede itodunit amunokina na akwap kere kede na ari kana kanu 
akiro nu ikamunitos apedorosio nu angor.

Atutubet naiareit: Igirunit apedorosio nu ikeunit Eprotokol

Atutubet naiuniet: Imoriarit aibwaikin toma aswamisioit, aitolomunio, aicik akan, acamun, agear aitwasam kede ainapeta nu 
aijulakin.

1.	 Apedorosio nu itunga kede Epolitiks
2.	 Apedorosio nu etunganane kede inonosio
3.	 Apedor na Apol kede Ainapakina
4.	 Apedorosio nu Aur kede Aelo

Apedorosio nu adaun aitojokar ngesi epedorio aitiak amwaun awongon:

Esula lo 1: Apolou nu akiro
Esula lo 2: Alemar akiro nu areit angor
Esula lo 3: Apedor na ajaut kede Angosibib
Esula lo 4: Apedorosio nu aijar, amunonut kede ayuwara na itunganan
Esulal lo 5: Alemario na Aswamisio nu Arokok (akepio na angor kede icie inonosio nu eroko kane ejaasi 

angor)

Esula lo 6: Edukone
Esula lo 7: Atyakakin, Agirokin kede aitanang edukone
Esula lo 8: Adumun aitepesenio na abeit kede ayuwara kotoma okisil lo erian kede luce
Esula lo 9: Apedor ajaut toma akiro nu Epolitiks kede Ailem Awomisio
Esula lo 10: Apedor na ainapakin
Esula lo 11: Ayuwario na angor kotoma ongungeta nu itwasamaere ijisio
Esula lo 12: Apedor na adumun asioman kede aitutorio
Esula lo 13: Apedorosio nu Akerianut kede ejautene lo etunganane
Esula lo 14: Apedorosio nu Angaleu kede Aur
Esula lo 15: Apedor na ajaut kede inyamat nu edolitos
Esula lo 16: Apedor na Ajaut kede ne eperot na edolit
Esula lo 17: Apedor na ajaut toma oinono lo ejok
Esula lo 18: Apedor na isuban edeke nu ejaai angaleu ido komam edaunos
Esula lo 19: Apedor na adumun Apol na mam esangi
Esula lo 20: Apedorosio nu Apuseru
Esula lo 21: Apedor na airumun
Esula lo 22: Ayuwara na ikeikina kanu angor anu emojongaritos
Esula lo 23: Ayuwara na ikeikina kanu Angor anu engwalangwalauna
Esula lo 24: Ayuwara na ikeikina kanu Angor anu iciebokitai
Esula lo 25: Iponesio nu itikokinet

ESULA LO 1: Apolou na akiro
Esula lo ngesi eyinakinit apolou na akiro nu egelegela nu itwasamatai kotoma Oprotokol. Eyinakinit Eprotokol akiro kotoma aidules 
nu ikamunitos akiro nu areit angor, aswamisinei nu arokok kede Amumu ne ejaasi Angor aimoriarit acie da.

ESULA LO 2: Alemar akiro nu areit angor

Esula lo nges icorakinit Akwapisinei aswam nuta: 

a)	 Aibwaikin agogong awanyun ebe kotoma oitabo lo ikisila nu akwap kec kede icie ikisila da ejaai abwaikin ekisil 
lo angor ariakus kede ikiliok kosodi awanyun ebe ibwaikinio toma aswamisioit;

b)	 Aitolomun ikisila araibonat aicoreta nu iriamara kede abwaikin toma aswamioit ejok noi nu isimikitos kede 
aitisilaar aswamisio nu einakinitos ationis toma angaleu kede ojautene lo angor;

c)	 Aiyatakin akiro nu ikamunitos angor kede ikiliok toma ailem awomisio nu ikamunitos ikisila, aitolomio na ikisila, 
ainapeta nu apol, opurogurams kede akiro kere;

d)	 Aitemokin akiro nu ereitere angor kotoma okisil kede aiyatakit akiro nu;
e)	 Aigangit aswamisio nu itebeikinatai alemar idis iponesio nu ereitere angor kere.

Icorakinitai bobo Akwapin aijulakin iponesio nu etunganane kede nu inonosio nu angor kede ikiliok koipone alo aisisianakin 
itunga, ikisila nu ikamunitos akiro kede einer nu itebeikinitai aitidisiar inonosio kede iponesio nu arokok nu elomunitos kotoma 
aijen araibonat aitocwaara na ekilokit araibonat aberu.

ESULA LO 3: Apedor na ajaut kede Angosibib

Esula lo ngesi itijenarit apedor na anginiberu aijanakinio kede angosibib, apedor na apol na iponesio ke kede ayuwario kotoma 
onyamurene, aimuwario kede icie iponesio nu amumu noi noi amumu na itorunit aelo kede koiner.

ESULA LO 4: Apedor na aijar, amunonut kede Ayuwara na itunganan
Nginiberu ebeit ainakinit ayongio kanu ake aijar, amuno kede ayuwara na iponesio ke kotoma osula alo.

Kanu awanyun ebe elelakinit angor apedor na, ebeit Akwapin aswam nuta:

a)	 Aitolomun kede aibwaikin ikisila toma aswamisioit nu isimikinitos idis kotoma openesio nu amumu ne ejaasi 
angor kotoma aiyeyea araibonat kotoma otunga;

b)	 Aitolomun iponesio nu ibecokina kanu awanyun ebe aisimik, aitisilaaret kede alemario na akiro kere na amumu 
ne ejaasi angor;

c)	 Ajenun iboro nu eyangaunete amumu kede atiokisio nu eyagauni amumu ne ejaasi angor kede adumun iponesio 
nu isimiket kede alemar amumu kwanat angin;

d)	 Aitogogong aisisianakin na ainapakin kanu alemar akiro nu einakinitos abwoetait kede angirikinit amumu ne 
ejaasi angor kotoma akiro nu iponesio kede inonosio nu emunokina itunga, aswamisio kede iboro nu etapit;

e)	 Aitisilar nu isinyikokitos amumu ne ejaasi angor kede aibwaikin ipurogurams kanu ainyakun angor nu adumunitos 
ationis awomisio;

f)	 Aitolomun iponesio kede aijanakin na epatanar adumun akiro, ainyakun awomisio kede aitac itunga nu opotu 
odumutu ationis toma amumu kane ejaasi angor;

g)	 Aisimik kede aitoroniar aidadanario na angor, aitepesen nu iswamaete akiro nu kede ayuwarit angor nu epol duc 
adumunun atiokisio;

h)	 Aisimik aitwasamao na angor kotoma akiro nu atamakineta kotoma akiro nu aimukian araibonat esayans komam 
kesi akulepek ecamunitos;

i)	 Ainakin isirigin kede iboro nu edolitos kanu aibwaikin akiro toma aswamisioit kede atupakinio na aswamisio nu 

ESULA LO 5: Alemario na Aswamisio nu Arokok

Kotoma osula alo icorakinit Akwapin aisimik kede aitoroniar iponesio kere nu arokok, nu da ebilibilete apedorosio nu angor, 
kosodi da itepegitos ikisila nu akwap kere nu ejenara.

Icorakinitai Akwapisinei aisisianakin itunga akiro nu ikamunitos iponesio nu arokok; aitolomun ikisila kede aibwaikin toma 
aswamisioit ikisila nu isimikitos edis eipone kere no Akepio na angor kede acie aswamisio nu arokok; igangitos ainakinit, nu 
ekisil, nu adekis kede nu awomisio ne ejaasi itunga nu opotu okuwata kotoma oiponesio nu arokok; kede ayuwarit angor kotoma 
ajaut ationis na ebeitor kesi aibwaikinio toma akiro nu arokok araibonat acie kotoma amumu adio kere.

ESULA LO 6: Edukone

Itojokarit esula lo apedor na angor kede ikiliok ariakus kotoma odukone. Ebeit Akwapin nu icikitos akanin aitolomun ikisila nu 
einakinete edukone orai lo ecamakinitai itunga iarei acamanar kede ikaru nu epedoria aberu adukokin orasi agear ikaru 18 kuju. 
Apedorosio nu angor kotoma odukosinei lu irositere angor ngesi eyuwaritai kotoma osula alo. Ebeit edukone aibwaikin toma 
aiwadikaeta kede aiwadikao kwape elimunitere okisila.

itebeikinitai aisimik kede alemar amumu ne ejaasi angor;
j)	 Awanyun ebe atubokinio atwanare kotoma Akwapin nu eroko ekisil lo atubokinio atwanare ejai mam atubokin 

angor nu epotiete araibonat nu edakitos iduwe;
k)	 Awanyun ebe elelakinitos angor kede ikiliok apedorosio nu eriakas kotoma akiro nu itupitono anu ikamunitos 

adumun araut amecan kede ajaut kede ayuwara na ejaai sek kede ajokisio da kolumunite kotoma okisil lo eyait 
akiro nu amecak.



AKIRO NU ITETIAK NU IKAMUNITOS APEDOROSIO NU ANGOR KOTOMA AFRIKA    MAPUTO PROTOKOL16

EIPONE LO ITAPATANITAI LO IKISILA LU EJAASI TOMA OKISILA LU AFRIKA NU IKAMUNITOS 
APEDOROSIO NU ETUNGANAN KEDE ITUNGA  KANU APEDOROSIO NU ANGOR KOTOMA AFRIKA

Ajaut kede apedorosio nu eriakas ngesi ecamakinitai ne ejaai ekilokit kede aberu aseun eipone lo edukone kede aiboisit na elosete 
kesi aiboyo. Ejaasi aberu na edukokina kede apedor asalakin kede ekiror ke lo etubitere aipule kede enationaliti ke araibonat adumun 
enationaliti okilenike. Einakinitai itunga nu edukokina apedorosio nu eriakasi omamete acie kanu ikamunitos enationaliti lo iduwe.

Iyatakinit bobo esula lo aswamisinei nu eriakasi kanu itunga iarei nu edukokina kanu ayuwarit ajiokisio nu okal, ayuwarit kede 
aitosiom ikec iduwe kede einakinitai angor apedor adumun ikec iboro kanukec bon kosodi aigaligal kede ayait ikec iboro ka ailajara.

ESULA LO 7: Atyakakin, Agirokin kede aitanang Edukone

Angor kede ikiliok kere einakinitai apedorosio nu mam egitara arai ekotokinos atyakakin, agirokin araibonat aitanang edukone 
lo itutubi ekisil akaulo angin ejaunos itunga iarei nu atiakakinos kede apedorosio kede aswamisinei nu imorikikina ne ejaasi ikec 
iduwe aimoriarit apedorosio nu aityak na ajokan na iboro anu emoritai nu adumunio toma apak na edukone.

ESULA LO 8: aitepesenio na ejaai adolit toma kede Ayuwara kotoma Okisil lo Erian kede luce 

Itodunit ebe angor kede ikiliok eriakasi kotoma okisil kede ebeit ajaut kede apedor kanu ayuwario na erian, kede ajiokisio nu 
ekisil. Kotoma aswam nu ebeit Akwapin awanyun ebe: ebeit angor adumun aingarakinio na ejok noi kotoma akiro nu ikamunitos 
aitosao kede ikisila kede aigang akiro nu itebeikinitai ne ejaasi angor anu ayinakin angor adumun akiro nu ikamunitos aingarakinio 
kotoma okisila, kede adukunio na asioman kede ibore icie kanu aisisianakin akiro nu ikamunitos apedorosio nu angor.

Ebala bobo ebe iriongeta nu idarete ikisila ngesi isisianakitai aitetem kede aitogogongoor akiro nu ikamunitos ariakus na ekilokit 
kede aberu kede da awanyun ebe ejaasi angor da toma oriongeta nu eyaitos akiro nu aitoos kede ikisila. Esula no ngesi bobo 
elimunit na aijulujul ikisila kede aswamisio nu egitaritos luce itunga anu aitojokar kede ayuwarit apedorosio nu angor.

ESULA LO 9: Apedor Ajaut toma akiro nu Epolitiks kede Ailem Awomisio

Ikeunit esula lo apedor na angor ajaikin toma akiro nu apolitiks okukuraka kede iswamaete ejok noi kotoma ainapeta nu aseo 
kede acie akiro nu ailem awomisio kotoma akiro nu apolitiks, icorakinit Akwapisinei awanyun ebe ejaasi angor toma akiro nu 
ailem awomisio kotoma adokena kere oriakasi kede ikiliok.

ESULA LO 10: Apedor na ainapakin

Ejaasi angor kede apedor aiboi kede ainapakina kosodi apedor ajaut toma akiro nu aitogogong kede aidar ainapakina kede da 
Akwapisinei awanyun ebe ejaasi angor toma opuroguramun nu aisisianakin kanu ainapakin kede toma akiro nu aipuc ingungeta, 
ainapakin itunga akaulo na engunget kede ainapeta nu ainyakun itunga awomisio. Eyinakinio ayuwara ne ejaasi itunga nu emoete 
nedapakina, ikerai nu akwapin acie, abongok kede ikerai noi noi angor.

Ebeit Akwapisinei aitidisiar egwelet ijiisio kanu ber ayangaun apol toma otunga kede ayuwario na angor.

ESULA LO 11: Ayuwario na angor kotoma ongungeta nu itwasamaere ijiisio 

Ideleleut esula lo ejautene lo epol na ationis na edumunenete angor kede iduwe, aitelekarit ipesur edumanakinete akec awat 
toma ojautene lo ingungeta nu itwasamaere ijiisio kede icorakinit Akwapin ayuwar itunga, angor nu emoete ne edapakina, 
ikerai nu akwapin acie, abongok kede ikerai kotoma amumu ne epone ecie kere. Inera ebe aswamiso kwanat angun ngesi nu 
ebakai ebilibilete ikisila nu ejie nu ikamunitos apedorosio nu itunga kede da ebe nu icukete ebeit ayangaun aitwobwo okooti lo 
itojokaritai. Ebeit bobo Akwapin awanyun ebe mam idio ikoku noi noi ipesur lu ikar 18 kwap nu apolou, ajaikin toma akiro nu 
ejie kede mam idis ikoku aitolomikinio araun esirikalet.

ESULA LO 12: Apedor na adumun asioman kede 
aituutoorio

Icorakinit Akwapin amoun iponesio nuilemaret epone edio kere lo egitaritere 
angor kede ainakin kesi arereng na erian kede adumun asioman kede 
aituutoorio. Itogongongorit ayuwaro na ikoku ayenipese, kane ejaasi idis 
iponesio kere nu amoriomorio aimoriarit aiticanio kotoma aelo kede icorakinit 
aitoosao na anu iswamaete akiro ngun.

Icorakinit bobo angor adumun aicorio kanu ainyakun aomisio kede aingarakinio 
na angor nu ewanyunitos ican nu amoriomorio kede aitepesenio kotoma aelo. 

Kosodi bobo icorakinit aiyatakinio na aisisianakin akiro nu ikamunitos angor 
kede ikiliok kosodi aisisianakinio na ikamunitos apedorosio nu etunganan 
kotoma adoketa kere nu aisisia aimoriarit aitutorio na imwalimun ojai 
alemarit agitarit itunga kotoma oitabon nuisioman, osilabasin kede iyemuto 
nu eyangaunete akiro nu egitaritere luce itunga. Aikeun akiro nu asioman 
kane ejaasi angor kitwaswamaete aisisianakinio kede aitutorio kotoma 
adoketa kere noi noi toma akiro nu sayans kede etatai kede aitolomio kede 
ainakinio na apesur aswam kotoma adoketa kere nu ainapeta anu asioman 
aimoriarit ngun nu enyekisi asioman eroko engetakina.

ESULA LO 13: Apedorosio nu Akerianut kede ejautene lo etunganane

Icorakinit esula lo Akwapin ainakin angor arereng na eriakisi kede na ikiliok kotoma aswam. Imoriaritos nu adumun aswam 
kwape ikiliok, apedor na adumun eropit lo erian, alawenses kede apedor na adumun aswamisinei nu eriakasi kede nu ikiliok 
kosodi akiro nu ecaete kotoma aitolom itunga aswamisinei, aitopoloro kotoma aswam kede alemario aswam. Einakitai bobo 
angor ailajara na aseun epone lo aswam kede ayuwario kotoma onyamurene kane ejaasi nu einakinitos kesi aswam.

Ebeit bobo Akwapin aitopoloor kede aigang aswam kede aswamisinei nu akerianut na angor kotoma aswam kowai lo aitolomun 
eipone lo ayuwara kede aigalagal nu oingaren.

Itogogongoritai aitolomunio na ikaru nu agear aswam kede bobo mam acamakinit iduwe nu ikar anu okwap aswam kede 
aitisilario na iponesio kere nu aitwasam iduwe erono, noi noi ikoku yenipese. Aitijenun ajiokis na akerianut na aswam na angor 
kotoma ore, ainakinio na aiengun toma apak na apotu kede akaulo na aidoun kede aitwasamao erian na ikisila nu isolosinei ne 
ejaasi angor kede ikiliok.

Icorakinit bobo ebe, iuriak iarei kere ebeit ayait aitopoloun kede apolo na ikec iduwe aimoriarit awanyun ayuwario kec kotoma 
aitwasamao na aronon kede aitwasamao na angor kotoma akiro nu agwelanar kede ainom aputosia olosete kwangin araibonat aelo.

ESULA LO 14: Apedorosio nu Angaleu kede Aur

Ikeunit esula lo apedorosio nu angor ayait nu ikamunitos aur kec, aseun adumun iduwe arai mam adumun iduwe, enaaba lo 
iduwe kede ailanakinio na iduwe kede eipone lo ailanakin aur lo ebeit aitwasam. Iyatakinit bobo aitijenar apedor na angor na 
ayuwarit akec awate kede ayuwario kotoma adekasinei nu ikopas kotoma aelo aimoriarit ekurut lo eseny araibonat adeka na 
eseny. Itijenarit Eprotokol apedor na angor ajenun ejautene lo angaleu kec kede nu ikiliok kec kede apedor na adumun asisianakinio 
kotoma akiro nu ikamunitos ailanakin aur.

Ekot Akwapin awanyun ebe elelakinitos angor apedor na angaleu kotoma oipone lo ainakin kesi eijaanakine lo angaleu lo edolitos, 
lo edit etiai kede lo epatana adumun koutatete aitogogong eijaanakine lo ejaai sek lo angaleu eroko aberu idouna kede akiro nu 
ikamunitos iboro nu ebeit ainyam kanu angor toma apak na apotiu kosodi toma apak na itanakiata kesi.

Iyatakini, icorakinit ayuwario na apedorosio nu aur nu angor koipone lo aicorakin aberu atolomun akoik arai ebuikinitai aberu 
aelo, arai isiolitai aberu, toma aicud kede arai itukurianit apotu aijar na toto kede na imukeru ayen mam idounitai.

ESULA LO 15: Apedor na ajaut kede inyamat nu edolitos 

Erai Apugan ikamunitos nu awanyun ebe ejaasi angor kede inyamat nu edukete akuan kede nu edolitos. Icorakinitai apugan 
ainakin angor akipi nu elaete numatan, aiboisio nu idumakina akito, alupok kede eipone lo aitolomun inyamat nu edukete akuan 
kede adukun iponesio nuikoraret kede nu ingadaet kanu awanyun ebe ejaasi inyamat nu edolitos.

ESULA LO 16: Apedor na Ajaut kede ne eperot na edolit

Ikeunit esula lo apedorosio nu angor kanu adumun iboro nu eriakasi kede nu ikiliok ne eperot kosodi ejautene lo aboi da orai 
lo ejok toma aiboisit na ejaai angaleu toma. Kanu aitodolikin apedor na ebeit Akwapin ainakin angor ne eperot ne edolit, arai 
edukokina kesi arai mam.

ESULA LO 17: Apedor na ajaut toma oinono lo ejok

Ebeit angor ajaut kede apedor aiboi kotoma aibosit na ejaasi inonosio nu ejokuka kede ailem awomisio toma apak na itolomunere 
ikisila nu inonosio. Ebeit Akwapin awanyun ebe itojokario angor ajaut toma akiro nu aigirun ikisila nu inonosio kotoma adokena kere.

ESULA LO 18: Apedor na isuban edeke nu ejaai angaleu ido komam edaunos

Itijenarit esula lo apedor na angor aiboi kotoma aboisit na elaii kede ajaut kede isuban edeke nu mam edaunos. Ebeit Akwapin 
awanyun ebe ejaunos angor toma akiro nu aigirun ainapeta, ayait kede ayuwarit isuban edeke. Aingic akiro kede aibwaikin agogong 
toma akiro nu atolomun iponesio icie nu elemunere agogong na akim na eipiei na itetet kede na mam edaun nu epedorete angor 
da adumun kede ajaut toma akiro nu ayait kesi.

Icorakinit apugan ayuwarit kede aisipedor na aikeun iponesio nu ayait akiro nu ikamunitos angor, aigaligal ayait, aitolomun, 
aingada kede abukor agasia na elomunit otogo kede awanyun ebe etupakinitai adoketa nu aingada, aitolot kede abukorio na 
agasia na ejai epoison toma.

ESULA LO 19: Apedor na adumun Apol na mam esangi

Itijenarit esula lo angor alelakinit apedor kec na adumun apol na mam esangi. Kotoma aswam ngun, ebeit Akwapin aitolomun 
akiro nu ikamunitos araut ekilokit arai aberu toma aigirunio na ainapeta nu ikamunitos apol kede awanyun ebe ejaunos angor 
toma akiro nu aigirun ikisila kede ipuroguramun.

Apugan nges ebeit aitopolor angor adumun kede ayait iboro kwape nat alupok kede ajaikin kesi apedor na ayait iboro aimoriarit 
aibajun isirigin, aitutorio, aikeun apirianut kede adumun aswamisinei nu ikoparitai ocaaloi. Ebeit bobo Akwapin aitolomun 
iponesio nu itebeikinitos kede awanyun ebe ejaunos angor toma opurogurams nu alemar ibakor, koutasi aitidisiar akiro nu arokok 
eyangaunit apol kede ace akiro nu arokok nu eyangaunitos aitwasamao na ikisila nu agwelanar kede akerianut anu awanyun ebe 
mam einakinete angor aiyatakin aicanun.

ESULA LO 20: Apedorosio nu Apuseru

Apedorosio nu Apuseru ngesi ebeit awanyun ebe 
mam ibwaikinio akiro nu arokok, nu ebonot araibonat 
nu itidisiarete; ebeit apuserut araun na iboyete kede 
aidaran na ike iduwe, akaulo okilenike atwanare, ilema 
arai mam nu iriamara kede akote kede ejautene lo 
iduwe. Einakinitai bobo Apuserut apedor abongokin 
adukokin kede itunganan yen eseunit ngesi.

ESULA LO 21: Apedor na airumun

Ebeit apuserut ajaut kede apedor airumun iboro 
okilenike kede aiyatakin aiboi otogo okilenike. Arai 
ejaun adukokin bobo, ebeit ngesi aisal kede apedor 
na arai erai etogo loke araibonat arai irumunit ngesi 
etogo. Bobo ebeit angor kede ikiliok ajaut kede apedor 
airumun iboro auriak kec kotoma oipone lo iriamara.

ESULA LO 22: Ayuwara na ikeikina kanu angor anu emojongaritos

Ejaasi Apugan kede aswam na ainakin angor nu emojongaritos ayuwara kede ipudesia nu akuan, akerianut, etunganane aimoriarit 
adumun aswam kede atutorio na ajokan, koutatete aikeun akec angosibib kede ayuwarit kesi kotoma amumu aimoriarit amoriomorio 
kotoma aelo kede agitarit itorunite toma ikar nu apolou. 

ESULA LO 23: Ayuwara na ikeikina kanu Angor anu engwalangwalauna

Icorakinit Akwapin aikeun apedor na angosibib kede ayuwario ne ejaasi angor nu engwalangwalauna. Kotoma aswam nu ebeit 
Apugan awanyun ebe ipudesia kec nu akuan, akerianut, etunganane ilosikinio aimoriarit aingarakin kesi adumun aswam, atutorio 
kotoma aswam na oyapesi kede aswam na etatai kede da kesi ajaut toma akiro nu ailem awomisio.

Iyatakinit ainakin ayuwario ne ejaasi angor nu engwalangwalauna kotoma amumu aimoriarit amoriomorio kotoma aelo kede 
agitario kanu angwal.

ESULA LO 24: Ayuwara na ikeikina kanu Angor anu icebokitai

Itijenarit ekisil lo eipud lo ayuwar apedorosio nu angora nu epotiete kede nu edakitos iduwe, angor nu eyenitai, angor nu icanas, 
angor nu epolokinitos ikalia kede angor nu elomunitos aiboisio anu mam epodokinitai kede emoot ayuwarit akec apedorosio 
oyangaritete kede angosibib.

ESULA LO 25: Iponesio nu itikokinet

Ekot Akwapin awanyun ebe itolomunete kesi iponesio nu ibecokina kanu aingarakin angor nu ebilibilitai akec apedorosio araibonat 
akec ailajara kosodi iponesio kwa angun ngesi ebeit iriongeta lu ekisil, apuganasia kede nu itolomete ikisila aitojokar.

ESULA LO 26: Aibwaikin toma aswamisioit kede atupakin

Kanu aitodolikin ajenunio na apedorosio kere nu ejaasi toma opurotokol, ebeit Akwapin awanyun ebe ibwaikinio Epurotokol toma 
aswamisioit kotoma adoketait na apugan na okiding kede ainanakin iripotan nu ikamunitos eipone lo elosioto ibore. Icorakinit 
akwapisinei akorakin isirigin kede ice iboro da kanu awanyun ebe ibwaikinio apedorosio nu ejaasi toma Opurotokol aaswam 
kede aileleba kede epone lo ajokan noi.

ESULA LO 27: Aitacaikinet

Ekooti lo Afrika lo Apedorosio nu Etunganan kede Itunga ngesi ebeit ajaut kede apedor kanu ikamunitos akiro nu aitacaikinet 
kanu ikamunitos aitwasamao araibonat aibwaikin toma aswamisioit na Epurotokol alo. 

ESULA LO 28: Aciket na akan, acamun kede acamunet cut

Ebeit Eprotokol lo apukor kanu Akwapin acik akanin, acamun kede acamun cut abwaikin toma aswamisioit. Arai ecamun aitwasam 
ngesi araibonat itojokaar, einakinio Ecaaman lo Ekomision lo AU.

ESULA LO 29: Agearo na aitwasam

Koponi ogearai aitwasam Eprotokol lo aparasia 25 olap lo 11, okaru lo 2005 akaulo na ebwaikinere akirot na itomonetakany 
(15th) kanu agear aitwasam. Akwapin ngun nu ecamunete aicik akan akaulo na Eprotokol lo aibwaikinio toma aswam, ngesi do 
ebeit agear aitwasam ngesi arai ecamutu kesi akiro nu ejaasi toma.

ESULA LO 30: Aijulakin kede ainyogoor bobo

Adis Akwap ekot aibwaikin awomisio ke anu aijulakin araibonat ainyogor Eprotokol ngesi ebeit abwaikin ngun toma aiwadikaet 
ne ejaai Ecaaman lo Ekomision lo AU lo da ikopari akiro ngun ne ejaasi Akwapin nu eraasi ameeban kotoma aparasia akaisauni 
(30) agear ne ejaunere akiro ngun.

Airiamun ke icorakinitor Ekomision Lo Afrika ngesi ebeit aingic awomisio kanu aijulakin araibonat ainyogoor kotoma apak adiopet 
(1) kede acamun araibonat ainger kesi itwasamaete enaaba lo itunga nuipu nu ecakitos.

Egearete aijulakineta ngun aswam toma apak na aparasia akaisauni (30) agear ne ijaunia Ecaaman lo Ekomision lo AU akiro 
nu ecamunitere.

ESULA NO 31: Ejautene lo eprotocol lo akwapani

Mam akiro nu ejaasi Oprotokol ebeit aitolitol akiro nu ajokak nu itojokaritos apedorosio nu angor kotoma okisila nu apuganasia 
nu okiding, ari ana, okontinent araibonat ikisila nu akwap kere.

Aitijenario na Iriamuna na Apedorosio nu Etunganan na enyaritai “Universal Declaration of Human Rights, 1948”

Aitutuket na akwap kere na ikamunit Apedorosio nu Akerianut, Etunganane kede inonosio na enyaritai “International 
Convenant on Economic, Social and Cultural Rights, 1966”

Aitutuket na Akwap kere na ikamunit Apedorosio nu Etunganan kede Epolitiks na enyaritai “International Convenant on 
Civil and Political Rights, 1966”

Eprotokol lo k’seuna lo Aitutuket na Akwap kere lo ikamunit Apedorosio nu Etunganan kede Epolitiks lo enyaritai “Optional 
Protocol to the International Convenant on Civil and Political Rights”

Eprotokol lo iyareikini lo oseuna lo Aitutuket na Akwap kere no ikamunit Apedorosio nu Etunganan kede Epolitiks lo 
itebeikinit alemario na atubokinio atwanare lo enyaritai “ Second Optional Protocol to the International Convenant on 
Civil and Political Rights, aiming at the abolition of the death penalty”

Ekisil lo icorakinit Alemario na idis Iponesio kere nu Egitaritere Angor lo enyaritai “Convention on the Elimination of All 
Forms of Discrimination against Women (CEDAW)”

Eprotokol lo k’seuna lo Ekisil alo icorakinit Alemario na idis Iponesio Kere nu Egitaritere Angor lo enyaritai “Optional 
Protocol to the Convention on the Elimination of All Forms of Discrimination against Women (CEDAW-op)

Aibunget na Ikisila nu Akwap kere nu Apedorosio nu Etunganan kede akiro nu ikamanara 
kede apedorosio nu angor

Aitijenaret na Ayuwario na Angor kede Iduwe kotoma apak na Engesio kede ingungeta nu itwasamaere ijiisio na enyaritai 
“Declaration on the Protection of Women and Children in Emergency and Armed Conflict”

Aitijenaret na Alemario na Amumu kane ejaasi Angor na enyaritai “Declaration on the Elimination of Violence against Women”. 

Ikisila nu ari ana nu ikamunitos apedorosio nu angor

Ikisila nu ejaasi toma Afrika nu ikamunitos Apedorosio nu Etunganan kede Itunga nu enyaritai “African Charter on Human and 
People’s Rights, 1981” 

Eprotokol lo ejaai toma Afrikan Charter lo Apedorosio nu Etunganan kede Itunga lo ikamunit Apedorosio nu Angor kotoma Afrika 
lo enyaritai “Protocol to the African Charter on Human and People’s Rights on the Rights of Women in Africa”

Aitijenaret na Angor Ariakus kede Ikiliok kotoma Afrika na enyaritai “Declaration on Gender Equality in Africa”

Aitijenaret na ikamunit Angor kede Ikiliok kede Apol na enyaritai “Declaration on Gender and Development”

Aisimikio kede Alemario na Amumu kane ejaasi Angor kede Iduwe

Aitijenaret na Aitiji akiro nu ikamunitos Aidadanario na Itunga

Ikisila nu K’Uganda nu ikamunitos apedorosio nu angor

Eitabo lo ikisila nu Akwap naka O’Uganda lo otolomunio okaru lo 1995

Ekisil lo icorakinit aijanakinio na itunga na erian na enyaritai “Equal Opportunities Act, 2007

Ekisil lo isimikit akepio na angor lo enyaritai “Female Genital Mutilation (FGM) Act, 2009”

Ekisil lo itikitiki amumu kotoma okal lo enyaritai “Domestic Violence Act 2010

Eitabo lo nges Itolomunit:
Uganda Women’s Network
Epulot enaaba 198, Old Kiira Road Ntinda-Kampala, Uganda

Enaaba lo Esimu: +256 414 286 539
Email: info@uwonet.or.ug
Website: http://www.uwonet.or.ug 


